
GOUVÈNÈ CUOMO ANONSE PWOJÈ DEMENAJMAN CHEMENNFÈ A NAN LWÈS NEW YORK LANSE 

ANSYEN ESPAS BETHLEHEM STEEL   

 

 

Duffy, Poloncarz, Ofisyèl ki Pase nan Eleksyon yo Anonse Finisman Pwojè a nan Lackawanna 

 

Sèvis Chemennfè Amelyore Louvri Teren pou Envestisman, Retire Anpechman pou Devlopman 

 

Jodi a, Gouvènè Andrew M. Cuomo te anonse finisman Pwojè Demenajman Chemennfè nan ansyen espas 

Bethlehem Steel ki nan Lackawanna. Pwojè a te fasilite enstalasyon apeprè yon distans de mil chemennfè 

nan direksyon nò-sid nan espas la, nan pwosesis pour retire chemennfè ki te anpeche aksè nan espas la ak 

ouvèti apeprè 300 ak tè ki pare pou devlopman ak nouvo envestisman. Gouvènè Adjwen Robert J. Duffy te 

fè yon sèl avèk Egzekitif Konte Erie, Mark C. Poloncarz, Senatè Timothy Kennedy, Manm Asanble Sean 

Ryan, Lejislatè Konte Erie, Lynne Dixon, Direktè National Grid Regional, Dennis Elsenbeck, ak reprezantan 

nan chemennfè ak endistri zòn ki nan espas la pou anonse finansman pwojè a.  

 

Gouvènè Cuomo di konsa, “Mwen kontan anpil pou anonse finisman pwojè sa a nan ansyen espas istorik  

Bethlehem Steel, ki pral pèmèt gen yon nouvo epòk devlopman ekonomik nan Lackawanna ak nan tou 

rejyon Lwès New York. Demenajman chemennfè a transfòme espas la an yon rezo transpò ki pi efikas, 

pandan l ap louvri anpil santèn ak teren pou nouvo envestisman. Pwojè sa a se yon prèv ki montre pwogrè 

nou fè pou lanse Pati Nò Eta New York ak lansman n ap kontinye fè tout kote nan eta a. Reyalizasyon 

pwojè jodi a t ap fèt depi plis pase yon deseni, epi mwen bat bravo pou moun ki te patisipe nan fè li vin yon 

reyalite.”  

 

Gouvènè Adjwen Robert J. Duffy di konsa, “Anons jodi a pou rekonstwiksyon ak demenajman apeprè yon 

distans de mil nouvo chemennfè sou ansyen espas Bethlehem Steel se yon lòt egzanp akselerasyon n ap wè 

nan Lwès New York. Pwojè sa a pral pèmèt yon sistèm chemennfè ki pi efikas lè nou retire ansyen baryè, pou 

bay pi bon sèvis chemennfè, epi sa pral menm louvri apeprè 400 ak teren pou re-devlopman. Gouvènè 

Cuomo rekonèt opòtinite ekonomik ki genyen espas endistriyèl yo pa t itilize ase isit la nan Lwès New York, 

epi mwen bat bravo pou kalite dirijan li nan kontinye enjekte lansman nan tout devan Lake Erie.” 

Erie County Industrial Development Agency (ECIDA) (Ajans Devlopman Endistriyèl Konte Erie) te sèv kòm 

manadjè Pwojè ak Konstwiksyon pou pwojè a. Finansman Depatman Transpò (DOT) Eta New York te 

reprezante $4,4 milyon dola nan depans pwojè a, alòske Sibvansyon Pwogram National Grid Brownfield 

Redevelopment reprezante $300.000 dola.  

 

Poloncarz di konsa, “Finisman Pwojè Demenajman Chemennfè a kòmanse yon nouvo chapit nan istwa 

ansyen espas Bethlehem Steel, epi l ap sèvi kòm yon motè pou nouvo devlopman ak envestisman nan 

Lackawanna. Antan pitit gason yon ansyen travayè Bethlehem Steel, mwen fyè anpil pou wè yon nouvo jou 

ki kòmanse pou biznis yo nan Konte Erie isit la nan Lackawanna. Avèk amelyorasyon sa yo, espas sa a te vin 

yon sant transpò entè-modal fonksyonèl ak espas pou manifakti entènasyonal, avèk Port of Buffalo, aksè 

entè-eta sou koridò I-90, ak kwazman pon entènasyonal ki sèlman ak kèk minit. Answit, gen koneksyon 

dirèk nan chemennfè a avèk kat gwo konpayi chemennfè isit la, tankou CSX, NS ak konpayi entènasyonal 

CP ak CN. Pa gen lòt espas tankou sa a nan Nòdès Etazini, epi mwen ta renmen di ekip Depatman 

Anviwònman ak Planifikasyon ak patnè nou yo mèsi poutèt yo travay avèk nou pou lanse endistri a isit la 

nan Konte Erie.” 

 

Manm Kongrè Brian Higgins di konsa, “Avèk pwojè sa a, nou retire yon baryè pou kreyasyon djòb ak 

devlopman ekonomik nan Vil Lackawanna. Pandan twò lontan, Lwès New York te wè tèt li kòm yon viktim 

endistri ki pèdi san lespwa. Jodi a, avèk pwojè tankou sa a, nou jwenn nouvo opòtinite pou anbrase pase 

nou epi pou re-imajine avni nou.” 

 

Sistèm chemennfè ki la deja nan espas Bethlehem te deziyen pou sèvi yon sant manifakti asye ki te fèmen 

pandan 30 ane. Nouvo sistèm chemennfè a, ki gen ladan yon koridò chemennfè “poto-mitan” jouk nan 

mitan espas la, ranplase yon gwo kantite chemennfè ki te toutolon Wout 5 lan epi ki te bloke aksè nan 

espas la, epi ki pral ogmante posiblite entè-modal san lan nèt.  

 

Senatè Tim Kennedy di konsa, “Pandan plizyè ane, fanmi lokal yo te depannde travay nan Bethlehem Steel 

pou mennen yon lavi epi pou satisfè bidjè yo. Epi avèk lansman pwojè sa a, bòdmè Lackawanna ap vin yon 

fwa ankò kay djòb ki peye byen pou sipòte fanmi yo pou gason ak fanm ki travay di nan Lwès New York. 

Envestisman piblik entèlijan sa a pral sipòte devlopman prive sou yon 300 ak teren enpòtan lè yo retire 

obstak yo ak lè yo louvri nouvo aksè nan ansyen espas Bethlehem Steel. Lackawanna te bezwen 

envestisman sa a depi lontan, epi mwen kontan anpil paske eta, konte a, ak endistri prive a fè yon 

patenarya pou reyalize pwojè enpòtan sa a pou sipòte avni ekonomik nou.” 

 

Manm Asanble Sean Ryan di konsa, “Apre anpil ane travay di, ak envestisman nan Konte Erie, Eta New 

York, ak sektè prive a, Lackawanna kapab kounye a ofri yon sèl zòn ki devwe pou devlopman. 

Transfòmasyon zòn sa a te dwe fèt depi lontan, epi modènizasyon enfrastrikti a pral ede atire nouvo biznis 

ak kreye djòb pou moun Lackawanna. Envestisman ak lansman nan ansyen espas Bethlehem Steel ap peye 

dividann pou avni Lackawanna. 

 

Lejislatè Lynne Dixon di konsa, “Li bon anpil pou wè efò sa a finalman vin yon reyalite apre 13 ane, lè 

nou konnen kijan lansman espas Bethlehem Steel enpòtan pou re-devlopman ekonomik gwo rejyon 

Lwès New York. Administrasyon konte a ak mwen fikse devlopman sa a kòm yon objektif epi li bèl pou 

wè finisman pwojè chemennfè sa a. Nou a yon etap pi pre pou bay enfrastrikti ki nesesè pou fiti 

devlopman nan espas sa a.”  

 

Majistra Vil Lackawanna, Geoffrey Szymanski, di konsa, “Lackawanna louvri pou biznis ankò. Nou pran 

pozisyon nan yon kote prensipal ki aksesib fasil nan dlo, wout ak entè-modal. Pa gen yon zòn nan konte sa 

a ki pa kapab rive nan kokennchenn mwayen transpò sa yo. Avèk bon plan anplas, Vil Lackawanna kapab 

reprezante sant transpò pou nasyon an. Demenajman liy chemennfè yo ap louvri anpil nouvo posiblite pou 

opòtinite biznis nan Vil Lackawanna ak nan rejyon Lwès New York. Mwen ta renmen di mèsi pou Egzekitif 

Konte Mark Poloncarz, Gouvènè Andrew Cuomo, Gouvènè Adjwen Robert Duffy, Manm Kongrè Brian 

Higgins ak reprezantan nou yo nan asanble eta a ak sena a poutèt yo rekonèt kokennchenn opòtinite espas 

1.000 ak tè sa a gen pou ofri. 

 

Dennis Elsenbeck, egzekitif rejyonal National Grid pou Lwès New York, di konsa, “Pwogram nou yo deziyen 

sitou pou ede fasilite kwasans, epi pou ede nou travay pi byen lè se pati yon patenarya avèk tou moun ki gen 

menm objektif la. Mwayen kominote sa a pou reklame ak re-devlope espas Bethlehem enpòtan pou efò 

devlopman rejyon an a, epi pwojè chemennfè sa a ta dwe pwouve li se yon eleman kle nan pi gwo efò a.” 

 

Konte Erie te vin patisipe pou premye fwa nan pwojè a nan ane 2000, pou jwen yon Environmental 

Protection Agency (EPA) (Ajans Pwoteksyon Anviwònman) Brownfield Pilot pou espas Bethlehem Steel. 

Nan ane 2003, Konte Erie te fè echanj $2 milyon dola nan finansman Bon Konte a avèk Vil Buffalo pou $2 

milyon dola finansman Milti-Modal nan Eta New York; $2 milyon dola Konte Erie te resevwa a te devwe 

pou travay chemennfè nan espas la. Nan ane 2010, Konte Erie te resevwa yon kontra Milti-Modal I nan Eta 

New York pou $2,42 milyon dola ki te aplike nan espas la. Nan ane 2001, ECIDA nan tèt ansanm avèk Konte 

Erie te resevwa yon sibvansyon $300.000 dola nan National Grid pou ede nan demenajman sèvis piblik yo 

pou Pwojè a. 

 

Manadjè Jeneral Tecumseh, Keith Nagel, di konsa, “Re-Devlopman Tecumseh ak ArcelorMittal USA kontan 

pou yo patisipe nan okazyon istorik sa a. Demenajman liy chemennfè sa a pral ede deplase re-devlopman 

ansyen espas fabrikasyon asye sa a lwen pidevan pou avantaj tout zòn Lackawanna.” 

 

Agrandisman yon sant siplemantè nan rejyon Buffalo-Niagara se espas Welded Tube Empire State 

Development, Konte Erie ak patnè lokal yo te fè posib pa twò lontan. Yo prevwa envestisman $48 milyon 

dola sa a nan agrandisman sant lan pral kreye 121 djòb ki peye byen.  

 

Enfòmasyon sou Espas Bethlehem   

 

Espas Bethlehem se youn nan pi gwo espas endistriyèl nan pati nò New York avèk plis pase 1.000 ak tè, 

kote 400 ak tè disponib pou re-devlopman akoutèm. Se sèl espas nan Konte Erie ki gen aksè fasil nan 

chemennfè, pò ak otowout, epi li se youn nan kèk espas disponib nan Konte Erie ki separe an zòn pou 

endistri lou. Espas 400 ak tè ki disponib pou itilizasyon akoutèm nan pwogram NYSDEC Brownfield Cleanup 

epi li kalifye pou kredi fiskal.  

Izin Lackawanna Bethlehem Steel te louvri nan ane 1899 kòm Lackawanna Iron & Steel Company. Nan nivo 

siperyè li, izin Bethlehem Steel te anplwaye plis pase 25.000 travayè epi li te gen plis pase 7 milyon pye 

kare bilding, ak prèske yon distans 30 mil pou chemennfè. Pandan Dezyèm Gè Mondyal la, li te izin asye ki 

te gen pi gwo volim epi ki te pi pwodiktif nan peyi a, kote li te pwodui asye pou bato lagè ameriken pase 

nenpòt lòt izin asye Etazini. Bethlehem Steel te fèmen operasyon manifakti li nan ane 1983. Nan ane 2000, 

yo te chwazi espas sa a kòm youn nan kat nan nasyon an pou patisipe nan nouvo Pwogram Pilòt 

Brownfield EPA.  

